
DAW KABAW-3

MAWSHE



Kade nna yang, Israela mying galai
ai Yaku a aru arat ni gaw Egutu
masha ni hta grau law wa ma ai.

Hku hku ten hta Abraham a kashu
Yaku gaw shi a shadang sha 12 hte

shanhte a dinghku masha ni, mayam
ni hte rau Egutu de yu wa nna sa
htawt shingbyi nga ma ai. Shanhte
gaw Egutu mung kaw, ga nhpu zawn

law htam mayat maya wa ma ai.

bc’1706



Egutu hkawhkam Hpara-u
gaw Yaku a aru arat ni hpe
mayam yam nna, amu laja
lana, wut tawng galaw

shangun ma ai. Dai yang e
shaning 300 ning jan nga

ai hpang, Abraham hte
shanghte a kaji kawa ni

hpe Karai Kasang jaw ai ga
sadi hpe malap kau masai.



Karai Kasang gaw Abraham a aru arat ni
tsasam ga de yu sa nna mayam sai tai na

lam, Abraham hpe tsun da chyalu re.
Shaning 400 ning lai jang dai mungdan
masha ni hpe Karai Kasang jeyang nna,

shi a amyu masha ni hpe ga sadi mungdan
de bai woi wa na mung ga sadi jaw da ai.



Nye ma hpe
shanhte n sat na
re. Karai Kasang
shi hpe makawp

maga na re.

Ngai tsun ai ga teng ai. Hpara-u
gaw anhte nau law wa ai hpe yu
hkrit nga ai. Shi gaw ma kaji ni
yawng hpe sat nga ai. Egutu

masha ni gaw n-gun n ja ai sha
n-ga, lagawn mung lagawn ma

ai. Anhte a la sha ni gaw, bungli
shaja ai majaw n-gun rawng

ma ai. Anhte hpe shanhte
hkrit ma ai.

Ha… Hpara-u
a n-gun atsam
kaba hpe Karai
Kasang hpa di

lu na ta?



Yuda amyu masha
ni nau law wa ai hpe
Hpara-u hkrit nna,
la sha ma chyangai
yawng hpe sat kau

na daw dan sai.

N rai na
re. Nye ma
hpe hkum

di… Dai hku
n galaw
lu na.

Ningpawt Ninghpang 46:5-5; 
Pru mat 1:1-12, 22



Nu e… anhte a ma
kanang ta? nga nna

hpyen la ni hte htingbu
ni san yang kaning ngu

tsun dan na?

Shanhte hpe
teng ai sha tsun
u. Hpyen la ni hka
de n kabai kau lu

hkra kanu nan hka
de kabai bang kau

sai ngu u.



Nu… hka n
kayun shang

na kun?

Kanau la sha
hpe anhte bai mu
hkrum lu na kun?

Oh.. dai Egutu
gumshem ai ni…

Waknaw chya
da sai. Hka ntsa
e waw hkawm

na ra ai.

Shi hpe Karai
Kasang makawp

maga na re. Makau
e htep htep nga
nna sin yu u.

bc 1525 daram



Hpara-u a shayi sha
gaw, hka kau de hka

shin na matu sa wa ai.

Yu yu mu.
Wora sumpu kata
na ma hkrap nsen

pru wa ai.



Shi kawsi
na re.

Hebre
ma rai
na re.

Oh… n
tsawm i?



Wora kaw
Hebre ma langai

mi nga nga ai. Shi
gaw ma hpe chyu

jaw na num
langai ngai hpe

chye nhten.

Shi hpe
chyu jaw na
marai langai
ngai lu tam
yang ngai
bau la na.



Shi hpe chyu
jaw na num lu tam

na kun? naw wa yu na.
Kasha hpe hka de kabai
bang kau ai Hebre num
langai mi hpe ngai chye

ai. shi hta chyu grai
naw rawng ai.

Pru mat 2:3-9



Nu…
Nu…

Ngai hpa galaw
sata? Nye ma

hpe bai mu hkrum
lu na kun? Karai
Kasang yu gawn

ai kun?

Nang lata
na lam kaga n
nga sai. Nang

dai ma hpe prat
tup n makoi da
lu na re. Ya n
rai yang lani
ni, dai ma hpe
hpyen la ni mu
hkrup nna sat

kau na re.
Karai Kasang

hpe sha matut
kam hpa
nga u.



Htani htana
Karai Kasang

shaman chyeju
nga u ga.

Nu… Hpara-u a shayi sha hka
shin sa wa nna, nye kanau

hpe mu ai. Shi bau la mayu ai
nga tsun ai. Ma hpe chyu
jaw na masha tam nga ai.
Ya ndai de shi sa wa sai.



Mawshe kaba wa yang kanu 
gaw Mawshe hpe shi a kaji 

kawa ni a Karai Kasang a lam 
sharin ya ai. Karai Kasang 
gaw ndai ma chyangai a 

matu laksan yaw shada ai 
lam lama mi lajang da ai.

Na kasha
shamat kau ai

lam ngai na lu ai.
Grai myit n pyaw ya
sai. Ndai ma hpe hka
hta ngai mu hkrup
ai. Nye a matu shi
hpe chyu jaw ai

shabrai ngai
jaw na.

Shi chyu hka jang
hkawhkam wang de sa

woi la nna Egutu mung
na hkawhkam Hpara-u

byin hkra bau la na. Shi
hpe Mawshe ngu

shamying na.



Shanhte kade
daram chyang
chyang kagat

lu na kun?

Mawshe hpe chyu jaw ai
majaw chyeju dum ai. Shi

hpe yu yang grai hkam kaja
ai. Shi hpe lu su nna atsam
kaba hkra bau maka la na….

Pru mat 2:8-10

Hkawhkam
kasha hpe

woi la nna,
shi hpe

hkawhkam
wang de

woi wa ga.



Mawshe gaw Hpara-u shayi sha
e bau la ai shadang sha hku nna,

Egutu mung hta kung hpan kaba wa
ai hte arawng aya lu wa sai. Shi

gaw lu su nna, atsam kaba na hku
rai sai. Rai tim, shi a hkinghtawng

hpe galoi mung n malap kau ai.



Re… Dai mung
kaw shaning

400 ning zingri
zingrat hkrum
na lam mung,

Abraham hpe shi
tsun ai. Ya anhte
ndai kaw 359 ning
nga sai…. 41 ning

sha ra sai.

Mawshe 
nang hpe ngai 
tsun na. Anhte 
a kaji kawa ni, 

Abraham, Isak hte 
Yaku a Karai Kasang 
gaw Abraham hpe 
shi a aru arat ni 
shanhte a buga n 
re ai maigan mung 
hta tsasam manam 
sa tai na lam tsun 

da ai. Ya anhte 
ndai kaw du 

nga sai.



Dai gaw n dang kam na
zawn she nga ai. Hpara-u gaw

shi a mayam ni yawng hpe galoi
mung n dat dat na re. Shanhte

hpe sutgan law law hte n wa mat
shangun na re. Rai tim, lam langai
mi gaw nga nhten. Hpa majaw 41

ning naw bai ala nga na ta?



Anhte hpe n kaja ai hku
galaw ai shanhte a mara a majaw

Karai Kasang gaw shanhte hpe
jeyang nna, anhte sutgan law law

hte pru wa na lam, anhte a kaji kawa
ni hpe Karai Kasang jaw da ai ga sadi
mung de bai nhtang wa na lam mung
Abraham hpe Karai Kasang tsun ai.



Hebre amyu kashu kasha ni gaw shanhte a
madu ni a npu e grai ruyak hkrum sha sai.

Shanhte gaw namhtun nawng kaw wut
tawng galaw ra ai. Shanhte nni nkri hkrum
ai hpe Mawshe n lu hkam sharang ai majaw
lama ma di ra sai, ngu nna myit daw dan ai.

Rawt u,
wa magwi….

Shi nang
hpe garai

n kayat sat
kau yang

lawan rawt
u.

Pru mat 2:10-11

Eber,
rawt u…



Lani mi, Egutu masha
langai mi Hebre masha hpe
laja lana kayat nga ai hpe

Mawshe mu hkrup ai.

Shalawt dat na
aten gaw du wa sai.

Ndai lam hpe jahkring
kau ra sai.



Mawshe gaw Egutu masha
hpe sat kau nna mang hpe

lup makoi kau ai. Rai tim, dai
hpe masha langai mi mu nna
Hpara-u hpe wa tsun dan ai.

HPYEK!

Dai hte
ram sai.



Oh.. Karai
Kasang e…

ngai hpa baw
galaw wa

sata?

Hkring u,
nang masha
sat amu hte
tara jeyang
hkam ra ai.

Mawshe rai
nga ai!



Mawshe gaw Egutu mung
kaw na pru n htawm, nam

mali de hprawng mat ai. Shi
gaw dinghku masha, jinghku
n lu ai sha shi hkrai sa nga
nga ai. Shi a amyu hpe shi n
shalawt la lu ai. Shi hkum

hpe pyi n hkye la lu ai. Pru mat 2:11-15



Mawshe gaw nhtoi tsawmra na
hkra lam hkawm ai. Shi n matut

hkawm lu ai shaloi sagu rem ai ni
a dabang langai mi de du wa ai.

Egutu
masha she
rai nga ai.

Yu yu mu!
La langai
mi le…. Si na zawn

re ai. Hka la
sa ya mu…



Mawshe gaw, Midian masha ni a 
lapran e asak hkrung lam nnan 

mu la ai. Shi gaw nam mali na lam 
sharin la ai, inghku shang nna 

sagu rem tai wa ai. Mali shi ning 
lai mat nna Egutu gaw tsan tsan 

na yup mang maumwi zawn rai 
mat sai. Mawshe gaw shi a amyu 
masha ni hte bai hkrum na myit 

mada lam hpe myit shayaw kau sai.



Ndai lam gaw laklai ai.
Wan chyi nna sumwum n
hkru ai. Wan gaw chyi
she chyi, ja she ja…



mawshe...na a kyepdin
hpe raw kau u. nang gaw
chyoi pra ai lamu ga hta
tsap nga ndai. ngai gaw

na a kaji kawa abraham,
isak, yaku ni a karai

kasang re.



Ngai gaw Egutu
mung na nye amyu

masha ni hkrum ai nni
nkri hpe mu sai, shanhte
akyu hpyi ai nsen hpe na
sai. Shanhte hpe shanhte

a tsin-yam kaw na hkye
mawai la nna, shanhte
a kaji kawa ni hpe ngai
ga sadi jaw da ai mung

de woi wa na aten
du sai.



Nang hpe Hpara-u hpang
de ngai shangun dat na.

Shanhte hpe mayam prat kaw
na nang sa woi shapraw la lu

na ndai. Nye amyu masha ni hpe
dat da shangun na matu shi
hpe nang sa tsun yang shi n

dat hkraw na re. Shaloi Egutu
hpe nye a atsam madun dan na
nngai. Dai hpang shanhte hpe

shi dat dat na ra ai.

BC 1491 daram… Pru mat 2:16-3:10



Ngai hpe nang dat
dat ai lam shanhte

nkam na re. Shanhte
mani kau na re.



Na a
dawhkrawng

hpe ga de kabai
jahkrat dat u.



Hpa ta? Nye a
dawhkrawng!



Dai gaw
si shangun
chye ai lapu
byin wa sai.



Lapu hpe
nmai kaw
na hta rim

la u.



Nye a
dawhkrawn

bai tai
mat sai.



Egutu mung
de sa su. Nang
hpa tsun na hte

hpa galaw na hpe
ngai tsun dan

na. Na hpu Arun
gaw, nang hpe

shingdep
shingtau tai
ya na ra ai.

Pru mat 4:1-4, 12-16



Shaning 40 rai
sai. Nye a labau chye
ai ni yawng si ma sai.
Ngai hpe kadai mung
n matsing na maai.

Karai Kasang
a masha ni hpe

Hpara-u dat dat
ai ten du hkra

rai na re.

bc 1445 Nang Egutu mung de bai nhtang wa
na kun? Nang hpe sat kau na tam

ai masha ni gaw taw?

Nang kade
daram na hkra

sa nga mat
na ta?



Salang yawng
hpe shaga zuphpawng

da u. Shalawt dat
na aten du sai.

Dai yan
gaw kadai

yan rai ta?

Lewi masha Arun rai
nga ai. Kaga langai mi gaw
anhte hte bung nga ai. Rai

tim, mayam gaw n re.



Mawshe gaw lai wa
sai 80 ning daram

hta la sha ma yawng
hpe Hpara-u sat kau ai

zingri zingrat ten laman
shangai ai re. Karai

Kasang lajang ai majaw
Hpara-u a shayi sha gaw
Mawshe hpe mu hkrup

nna Egutu masha
hku bau la sai.Ndai de

sit wa marit.
Israela

salang ni
yawng…



Pru mat 4:29-31

Lai wa sai 40 ning hta, Mawshe
gaw Egutu masha tai nna up na malai shi a

amyu masha ni hte rau nni nkri hkam na myit
dawdan ai. Shi a n-gun atsam hte anhte hpe

hkye la na matu shakut yu tim, n awng dang ai.
Shaning 40 tup anhte a jiwa ni hpe Karai Kasang
ga sadi jaw da ai lamu ga de shi sa nga nga ai.
Ya hte nau garai n na yang, anhte hpe Hpara-u
a lata na kaning di shalawt la na lam shi hpe

Karai Kasang tsun nna madun dan ai. Ya
Mawshe gaw, anhte hpe Hpara-u dat dat

ra ai lam shateng na matu, lamik
kumla madun dan na re.



Abraham a Karai
Kasang gaw wan hkru

nga ai nam sumwum kaw na
ngai hpe ga shaga pru nna,

nanhte hpe anhte a kaji
kawa ni a lamu ga de woi

wa shangun ai. Lamik
kumla gaw ndai re.



Goi…. Shi a
dawhkrawng

lapu tai
wa sai.

Hkum
hkrit.



Ndai hpe
yu yu mu.



Re,
Hpara-u hpe
madun dan

ra ai.

Karai
Kasang gaw
shalawt dat

na wa hpe dat
ya sai.

Lamik
kumla rai

nga ai.
Abraham
a Karai
Kasang.

Hpara-u
kaw sa
saga!

Pru mat 4:17, 30



Lai wa sai 40
ning hta ngai

hprawng pru mat
wa ai kaw na ya du
hkra nau n shai ai.
Ngai tsun dan ai
hku sha tsun u.



Ha…. Israela a Karai
Kasang i? Ha ..ha..ha..

Nanhte a Karai Kasang hpe
ngai n chye ai. Ngai wa shi
a ga madat na gaw, kadai
Karai Kasang rai ta? Hpa
lachyum n pru ai… mayam
ni hpe nam mali de masum

ya sa na matu ngai n
dat lu ai.

Israela a Karai Kasang
gaw Mawshe hpe ga shaga wa 
ai.shi a amyu masha ni masum 

ya sat nam mali de pru sa nna, 
dai kaw nawku daw jau let wan 
nat hkungga nawng ya na matu 

shanhte hpe dat dat shangun na, 
nang hpe Karai Kasang tsun 

dat ai.



Nye a masha ni hpe nang
kabrawng shangun nna amu 

hkring shangun ai lam ngai na 
ai. Ya mung ngai n chye ai Karai 

Kasang hpe nawku na matu, 
masum ya bai pru hkawm mayu sai. 
Shanhte amu grau galaw na hku 

yu lajang na.

Ya kaw na gaw, wut
tawng galaw na yihku hpe

shanhte nan shaw ra na re. Ya
jang nye man kaw na pru mat
wa nna, nang kanang na sa wa

ai de bai wa mat nu!

Pru mat 5:1-7



Ndai zawn
nga nden ja
ai hpe nang
dang kam
na kun?

Ndai gaw mani
hpa re. Shan gaw Karai
Kasang kaw na nsen
zawn, ndai de lahkam

shang wa ai.



Shi hkum
hpe shi, kadai

ngu nna
mi shadu
ai kun?

Hkawhkam
mana amyu mi!

Shi masu
hkalem ai hpe
anhte n mai

kam ai.

Nang galaw dan 
ngut sai lam gaw anhte a 

bungli hpe htam lahkawng lit li 
jat shangun sai. Shalawt dat ai 
lam wa i? Nang hpe Karai Kasang

dat dat ai ngu myit nni?



Nanhte galaw ai bungli nau
garai n ram i? Nanhte a Karai

Kasang hpe sa nawku mayu nga
myit ni? Nanhte majoi mi n
lagawn nga na matu anhte

sharin ya na.



Yehowa e…
Na a mying

ningsang hta
ga tsun shaga na
matu du sa nngai

rai yang masa
grau n hkrak wa
sai. Hpa majaw
nang ngai hpe

ndai de shangun
dat nni?

Ngai gaw na nji
nwa Abraham, Isak hte Yaku

a Karai Kasang Yehowa re. Nye
amyu masha Israela ni a nni

nkri hpe, ngai mu nna shanhte
hkrap marawn ai nsen hpe

ngai na ya sai.

Abraham hpe jaw
ai nye a ga sadi hpe

ngai shatup nna, ndai
amyu masha ni hpe

Hkanan mung de woi
wa na aten du sai.

Mawshe nang shanhte
hpe shalawt da lu

na ndai.



Arun ga shaga 
ya na ra ai. Nang gaw 

ngai tsun ai sha madat nna 
hpa tsun shaga na shi hpe 

tsun dan u. Nnan e gaw Hpara-u 
madat ya na re. Rai tim, ngai 
chyu sha teng man ai Karai 

Kasang re ai lam, Egutu ni chye 
ai ten du hkra grau ai lamik 

kumla ni ngai madun dan na.

Ngai ga atsawm n
chye shaga nngai. Ngai
tsun ai ga hpe Hpara-u

n madat ya na re.



Ha..ha..
Nan ndai kaw

hpa baw bai sa
galaw nga
myit ni?

Yehowa tsun
ai, “Nye amyu
masha ni hpe
dat dat u”



Yehowa tsun dat ai lamik
kumla langai mi ndai kaw…

Ha…ha..ha…
Mandan wa i?
Eh.. ngai hpe
wa lu jahkrit

na kun?
Anhte a

mandan sara
ni hpe shaga

dat mu…

Shi a-
masan rai
di dat ai.
N rai ni?

Shi ndai lam
kanang na sharin

la ai kun?

Pru mat 5:10-23, 7:7-11



Lawan sa nna nanhte
a dawhkrawng ni lapu tai

ai mandan galaw mu.



Anhte a hpara
Nesert gaw wut tawng
grau galaw jat na matu

nanhte hpe tsun ai,
ha…ha..ha..



Mawshe, ya an
hpa galaw na?

An gaw masha a-
ngawk yan zawn

rai sai.

Pru mat 7:11-12



Yu yu mu! Shi
a lapu gaw anhte
a lapu hpe gasat

mayu nga ai.



Shi a lapu
gaw, anhte

a lapu langai
mi hpe sha
kau nga ai.



Dai gaw,
anhte a lapu hpe

mayu kau sai.



Dai lapu gaw, kaga
lapu langai hpe bai sha
kau na ngu hkum tsun
mu. Anhte a lapu hpara

Nesert masin pawt
na ra ai.



Ndai gaw
kaning rai byin

wa sata?

N kam na
zawn she

rai sai. Shi
a lapu gaw

anhte a lapu
yawng hpe

sha kau
sai.



Yehowa gaw hpan
madu Karai Kasang

re. “Nye amyu masha
ni hpe dat dat u” nga

nna shi tsun ai.Pru mat 7:12



Pru mat.7:13
“Hpara-u a

masin ja nga
lu ai rai nna,

shan a ga
hpe n madat

ya wu ai”

Nang kaning di nna
dai hku galaw dat ai hpe

ngai n chye ai. Rai tim, dai
zawn madun dan ai jahpu hku
nna masha sen shi n jaw lu
ai. NYE MAN NA PRU WA NU!



Ngai gaw n chye ai. Hpara-u a
myit masin hpe shaja ya na nga nna

she, Karai Kasang tsun ai. Dai hku nan
byin sai. Nye a dawhkrawng shi a lapu

ni hpe sha kau yang shi kade masin
pawt ai hpe nang mu sani?

Yehowa hpe ga
shaga na shara
naw tam ra ai.
Hpa baw matut

galaw na hpe ngai
n chye ai.

Hpara-u a mandan
sara ni mung hkan galaw

lu ai lamik kumla hte an hpe
hpa majaw Yehowa shangun
dat ai kun? Chyahkring mi na
laman an hpe a-ngawk zawn

byin shangun kau ai.



Karai Kasang gaw Mawshe hpe bai hkrum shaga nna hpa
galaw na lam tsun dan ai. Egutu masha ni gaw Mawshe hpe
asawng ma ai. Hpara-u gaw Karai Kasang a amyu masha ni

hpe mayam prat grau yak shangun wa ai majaw Mawshe hpe
n hkap la ma ai. Rai tim, Mawshe gaw, Karai Kasang hpe kam

sham nna, shi n chye na tim, Karai Kasang hpe madat mara ai.

Yehowa tsun ai.
“Nye amyu masha ni hpe nang
n dat dat ai majaw, ngai sha
tengman ai Karai Kasang re ai
hpe nang chye lu hkra Egutu

mung na hka ni sai
byin mat na…”



Mauhpa wa
re… Shi dai hpe
kaning di galaw
dat lu ai kun?

Nye a mandan
sara ni hpe wa woi la
mu. Nila hka nu hpara

gaw, ndai hpe jahkring
kau na re.

Pru mat 7:15-21



Yu yu mu.
Nye a mandan sara
ni mung dai zawn

galaw lu ma ai. Na a
mandan hte ngai hpe
n hkalem kau lu na.



Nye prat 
tup dai zawn re ai n 

mu yu ai. Hka shi ni hte 
hka lawng ni pyi sai tai 

mat sai. Shi a Karai Kasang 
a amying hpa nga tsun 

wa sata?

Galoi mying shaga
ai n na yu ga ai. Hpa wa

mi shai a ta? Anhte hpara
hkying law law lu ga ai.
Nila hka nu hpara masin

pawt na ra ai.



Dai Mawshe
ngu ai wa tsun

yang, shi a
hpara sha Karai
Kasang re ai,

nga ai.

Karai Kasang
langai sha

da aw? Mani
hpa wa re!



Hka kaw na sai byin mat ai 
hpang sanit ya lai yang, 
Mawshe gaw Egutu mung 

ntsa e Karai Kasang a 
jeyang ai lam shabyin dat ai.

Hka kaw na
shu manu mana
pru wa shangun

u ga!



Yat manam ai hka gaw
shu sen sen, wan wan,

hpe shapraw dat ai.

Pru mat7:21-25, 8:6



Nye nta
shu hkrai
hpring

mat sai.

Egutu mung
ting, shu hkrai

hpring sai. Hpara
ni masin pawt

sam sai.

Anhte a
hkingjawng ni

kanang rai ma sata?
Shanhte lama ma n

di lu sai i?



Goi...



Hpara-u e…
Anhte mandan
sara ni mung

shu chye galaw
ga ai.

Hpa majaw shu naw
galaw jat na ta? Mawshe
galaw dat ai hte garai n
ram I? Ya Hpara-u bai

galaw jat sai.

Shanhte hpe nam
mali de pru mat shangun
nu le, anhte ndai lam n
dang hkam sharang sai.



Mawshe hpe sa
shaga dat mu. Ngai
ga shaga mayu ai.

Mai sai. Madu,
nang tsun ai hte
maren rai u ga.



Yehowa hpe shu la kau shangun
u. Shi la kau ya yang, na a amyu

masha ni hpe nam mali de hkungga
sa nawng jau na matu

dat dat na.

Hpawt de.

Na a ga hte maren
byin wa u ga. Yehowa

zawn re ai Karai Kasang
kaga n nga ai lam yawng

chye wa mu ga.

Pru mat 8:7-10

Shu ni hpe si mat
shangun mayu ai
ten tsun dat u.
Shing rai byin

na re.



Hpara-u gaw shi masat ai
aten hta shu ni si mat ai
mu jang, shi a myit hpe
shaja nna, Hebre masha

ni hpe bai n dat hkraw sai.

Anhte a mungdan hpe
shu jahpring dat ai Yehowa

gaw, kaning re ai hpara
wa rai kun?

Hpara langai ngai
e galaw ai ngu nna,

kaning di myit lu nni?
Shing-ra tara a majaw

rai na re.



Oh, ga
hkum shaga…,

shu ye dagawt kau u.
N rai yang anhte

galoi n ngut na sai.

Shing rai yang, tsun
ai hte maren byin wa na hpe
Mawshe gara hku chye na i?

Shu yawng si mat na aten hpe
kaning di nna Mawshe hkrak

lu chye ai kun?



Mawshe hpe Yehowa 
bai tsun ai. Arun hpe
tsun u. Na lata hpe 
ladawn dat nna ga
nhpu hpe adup dat 

yang Egutu mung ting
wa hkalai hkrai hpring 

mat na re… ngu u.



Egutu mung ting na
ga nhpu yawng wa

hkalai bying mat sai.

Goi e...



Nanhte wa hkalai n galaw lu ai ngu 
mayu myit ni? Shi a Karai Kasang 

mahtang anhte a hpara ni hta grau 
ai nga nna, mung masha ni myit la 
na mara ai. Dai baw hpan mandan 

gaw, nanhte mung galaw 
dan lu ai sha re.

Raitim, madu hkawhkam
e… Ndai gaw Karai Kasang
a lata amu she re. Shan
lahkawng galaw ai zawn

kadai n galaw lu ai. Anhte
atsam n rawng ga ai.



Pru mat 8:13-19

Ndai hpe shing-ra tara hku sang
lang dan na lam gaw nga na re. Rai
tim, anhte n dang hkam sharang lu

saga ai. Mawshe hpe ga htet dat u. Ndai
wa hkalai ni hpe shi a Karai Kasang la
kau ya yang, shanhte a Karai Kasang
hpe daw jau na matu shanhte hpe dat

dat sana da, ngu u.



Wa hkalai ni
gaw tsai mat sai.

Rai tim, ndai mayam ni
hpe ngai n dat kau lu
ai. Bai nna, shi a hpara
gaw kaga hpa baw naw

galaw lu na ta?



Karai Kasang gaw
Mawshe hpe ga shaga sai.
Karai Kasang tsun ai gaw,

Egutu mung ting machyi mayan
dat dat ya na. Nanhte a nta

ni hta machyi mayan hkrai tup
rai mat na. Rai tim, ndai lang

na gaw Egutu hte Hebre
ni a lapran,

ngai jashai
ginhka dan na.

Nye amyu masha ni
nga ai kaw machyi

mayan n nga na. Ndai
lam a majaw ngai gaw
mungkan ting a Karai

Kasang re ai hpe
masha shagu chye

lu na re.



Ndai wa hpe hpa
majaw anhte a masha

ni n lu jahkring a
ta? Shi a atsam gaw

kanang rai kun?

Makam
masham a lam

ngai hpa n chye
ai. Nye a lam sha

ngai myit ai.



Mawshe
hpe sa tam
wa masu.

Hebre masha
ni a lapran machyi
mayan n nga ai.
Shanhte a Karai

Kasang galaw dat ai
rai sam sai.



Sa nna nanhte a
Karai Kasang hpe hkungga
sa nawng jau mu. Rai tim,

Egutu mung kaw na
hkum pru wa mu.

Anhte n law dik
masum ya sat hkrun

lam hkawm sa ra
na re.

Nanhte sa mai ai
ngu sai. Rai tim, tsan tsan
de hkum sa mu. Yat manam

ai machyi mayan la kau ya na
matu nanhte a Karai Kasang

hpe tsun mu.



Hpara-u gaw shi a myit
masin hpe bai shaja

nna, dai amyu masha ni
hpe n dat hkraw sai.

Hkum shaga! nang gaw,
dai majoi abrawp ai wa

hpe kam wa magang
ai zawn nga ai.

Egutu mung
ting hta machyi
mayan langai mi
mung n nga sai.

Mauhpa lamik kumla
she rai nga ai.

Pru mat 8:20-32



Karai Kasang gaw Egutu mung
de kaga zinli amyu mi bai dat

dat sai. Shanhte a dumsu kanu
ni, sagu ni, leng dumsu la ni,

gumra ni hte gawla-u ni yawng
shakrwi byin nna si ma sai. Rai
tim, Hebre masha ni a dusat ni

gaw dai ana n kap ma ai.



Anhte a dusat
ni yawng si nna,

nanhte a dusat ni
hkam kaja ma ai. Dai

hpe kaning ngu
sang lang dan
lu na myit ni?

Mawshe tsun ai gaw,
nanhte a zing-ri ai lata

na anhte hpe shalawt dat
na matu anhte a kaji kawa ni
a Karai Kasang du ai re, nga
ai. Rai tim, ngai gaw yu maya
bungli galaw sha ai masha

rai nna, dai lam hpa n
chye ai.



Anhte a hkingjawng
ni gaw anhte a hpara ni hpe

hkungga nawng jau nga ma ai.
Anhte a chyoi pra ai dumsu
usu gaw masin pawt nna dai

hpe jahkring kau nhten.



Rai tim, Hpara-u myit
masin shaja ai.

Hpang hkrat sai ngu
Hpara-u hpe tsun mu. Anhte

a chyoi pra ai dumsu usu ni
yawng si ma sai. Anhte a hpara
ni gaw anhte hpe ndai Hebre

Karai Kasang a lata na n
makawp maga ya lu ai majaw

masin pawt shajang
na masai.

Egutu masha ni
a hpara ni kanang

rai ma sata? Nanhte
atsam n rawng

myit ni?

Pru mat 9:6-7



Karai Kasang gaw
Mawshe hpe ga bai

shaga nna, mare kaba
ntsa de dap hpe gat
ayai dat yang Egutu
masha ni shakrwi tu

jawng na lam tsun ai.

Karai Kasang
tsun ai. Nye amyu

masha ni hpe nang n dat
dat ai majaw, na masha
ni hte nanhte a dusat ni

hpe shakrwi byin
shangun na…

Goi e…
bai rai
sai…



Mandan sara ni hpe sa
shaga dat mu. Shanhte a
atsam yawng shapraw

shangun mu. Hpara ni hpe
hkungga nawng mu. Ndai hpe
jahkring kau shangun mu.



Chyahtum
chyalai Madu hpe

hpyi jahtau u.

Nanhte mung
hpyi mu. Mawshe
a Karai Kasang
hpe dang na

atsam nanhte
hta n rawng

myit ni?



Hpa atsam n rawng
ai mandan sara masu sumpum

nanhte, nye man na pru wa mu.
Nanhte lata hte amyu myu myekle
galaw dan nna masha ni hpe masu
hkalem nga myit dai. Ngai chyawm
gaw masu sha ai ni hpe chye ya sai.

Nanhte a hpara ni kanang ta?



Jau jau rawt u…Hpara-u a man de sa tsap
nna tsun u… Hebre masha ni a Karai Kasang ning
nga ai ngu u… Nye amyu masha ni hpe dat dat u.

Hpang na zinli gaw grau yak grau sawng na. Na amyu
masha ni law law hpe jahten kau na zinli dat dat
na. Ndai lam a majaw ngai zawn re ai hpara kaga n
nga ai lam nanhte chye na myit dai. Nang n dum n

chye tim, nang hpe Hpara-u hkawhkam tai shangun ai
gaw Ngai re. Na a myit masin hpe nang shaja nna,

nye amyu masha ni hpe n dat hkraw na lam ngai chye
da chyalu re.



Nang myit ja shanang ai
majaw nye a atsam hpe madun dan na

hte, nye amyu hpe nang zing-ri ai majaw
Egutu hpe ngai jeyang na ahkaw ahkang

byin wa sai. Nang gaw na a maga sha myit
nna, nye a myit ra lam n hkan ai. Dai
majaw, hpawt ni ndai ten hta ndai

mungkan ntsa galoi n byin yu ai wan hte
kayau ai sin marang htu

shangun dat na.



Shinggan de nga ai
ni yawng si na re ai

majaw, na hkum hte
nanhte a dusat yawng
hpe n hku de makoi da

shangun na sadi jaw lu
hkra ndai lam nang hpe

ngai tsun ai re.

Pru mat 9:8-19



Yehowa tsun
ai hte maren

byin wa u ga.q



Sadi jaw shadum ai ga hpe n
gawn n sawn di nna shinggan
e nga ai ni yawng si ma sai.

Ahhhh…

kaning rai
ndai zawn byin
a ta? wan hte
sin kayau ai!

Atsam kaba
ai Hpara Seth,

anhte hpe
hkye la mi.



Wa e… masha wa
Mawshe gaw kaning rai
ndai lam galaw dat lu ai

kun? Shi a hpara gaw nbung
laru hte kashuk kashak

hpara Seth hta grau
atsam rawng a ni?



Rai tim, shi a Karai
Kasang hpe kadai mung n mu

yu ai. Hebre ni pyi n mu yu ma ai.
Shi a Karai Kasang gaw wenyi sha
re ai nga tsun nna, shi a masha ni
hpe nam mali de sa nawku shangun
lu hkra Hpara-u hpe tsun shadut

nga ai re.

Shi tsun
ai gaw, Karai

Kasang langai
sha nga nna,

Hebre masha ni
gaw shi a kashu
kasha ni re ai,

nga ai.



Oh… Atsam kaba ai mu
nbung laru hte kashuk kashak 

hpara Seth e, ndai hkrit hpa sin 
marang nbung laru hpe jasim kau 

na anhte hpyi ga ai. Nang gaw, 
myi hte n mu lu ai ndai Mawshe a 
Karai Kasang hta teng sha grau 

atsam kaba ndai.

Pru mat 9:23-26



Wa e, ngai hkrit ai.
Wan hte sin marang

anhte a ntsa de mung
htu bun na kun?

Ma e, n du na re. Egutu
ni n madat mara ai majaw,

shanhte hpe Yehowa jeyang nga
ai re. Shanhte a n bung laru hpara

Seth gaw, shanhte hpe makawp
maga na atsam n rawng ai lam

Yehowa madun dan nga ai.

Anhte hpang de n du ai.
Egutu masha ni kaw sha

sin marang htu ai.

Ndai gaw
grai hkrit

hpa she re.



Ngai gaw Yehowa hpe yubak shut sai. 
Hebre masha ni a Karai Kasang gaw 
ding hpring nna, ngai hte nye amyu 

masha ni n hkru n kaja ga ai. Wan hte 
sin marang hpe jahkring kau na matu 

nanhte a Karai Kasang hpe hpyi u. 
Shaloi, na amyu sha ni hpe kalang

ta dat dat na.



Sin marang hkoi mat
sai hpe Hpara-u mu

jang, yubak grau shut
jat nna myit bai ja ai

majaw, amyu sha ni hpe
bai n dat hkraw sai.

Ndai mare kaba kaw na ngai
pru mat wa ai hte rau, nye a lata hpe

lamu de ladawn dat yang, ndai zinli hkoi
mat na ra ai. Ndai lam a majaw dinghta

mungkan ga hpe Yehowa madu ai lam
nang chye lu na re. Rai tim, nang gaw
na a ga sadi hpe n shatup na re. Hpa
majaw nga yang Karai Kasang hpe

nang garai n hkrit ndai.



Karai Kasang gaw, zinli amyu
mi bai dat dat ai. Dinggam

yaw ni du nna, sin marang e
ngam da ai hpun tsit mi tsit
yawng hpe sha kau ma ai. Dai
hpang masha rawng ai nta
de machyin sha wa ma ai.

Pru mat 9:26-35, 10:13-15



Ahhhhh...

Ahiiii...

Madat
sha u... .

Nu…Nu…



Hpara-u gaw Mawshe hpe shaga nna, amyu
sha ni hpe dat dat na lam ga sadi jaw ai.
Rai tim, dinggam yaw ni hpe Karai Kasang
la kau ya jang, Hpara-u masin bai shaja

nna, shi a mayam ni hpe bai ndat hkraw sai.Pru mat 10:14-20

Namlaw namlap hpara
Geh, anhte a hkai nmai
hpe Hebre ni a Karai
Kasang kaning di kau

ai nang n mu nni?

Osiris…
Nang atsam kaba
ai lam hpe dai ni
madun dan u…



Dai hpang Karai Kasang gaw, 
Egutu mung ntsa e htat ai nsin 
ka-up shangun dat ai. Masum 

ya tup lamu mung ai shana hta 
grau sin tim Hebre ni a nta hkan 

gaw nsin sin ai lam n nga ai.

Ndai ten
garai n du kaw

na, nang hpe sat
kau yang arai

sana wa… Rai tim
shing di yang, na

a Karai Kasang
hpe anhte a hpara

ni n mai dang
ai lam sakse tai

na rai nga ai.



Nye man na pru
wa su. Nye myi man
hpe nang bai n mu lu
na. Mu ai shani nang

si lu na.

Teng man ai hpe
kalang mi gaw, nang
tsun nit dai. An galoi
mung bai n mu hkrum

hkat sana re.



Jan hpara kaba Ra,
anhte hpe madat ya mi.

Masum ya tup nang
makoi mat ndai. Hebre ni
a Hpara ndai hpe nang n

dang kau lu sani?



Anhte a kasha
alat ni gaw taw?
Shanhte mung

si na kun?

Ndai rai sai. Hpang jahtum
zinli langai mi galaw dan ngut jang, Hpara-u

gaw anhte pru mat wa ai hpe yu kabu na ra ai. Dai
na yup tung hpawa ten hta jahten ai wa gaw Egutu
mung ting hta du wa na ra ai. Nta dinghku shagu na
shadang sha alat yawng si na re. Karai Kasang gaw

yubak mara hpe dai na jeyang na ra ai.

Pru mat 10:22-29, 11:4-5, 12:3-7



Karai Kasang gaw
Egutu rai tim, kam

sham ai ni yawng hpe
hkye hkrang la ai lam jaw
da sai. Wa nna sagu kasha
shing n rai, bainam kasha
la mu. Dai na dai hpe sat
nna chyinghka hkinbawng

hte chyinghka hkadun
ntsa hta sagu sai

chya da mu.

Yehowa ning nga tsun ai. Dai
na dai mung hku ngai lai wa yang,

shadang sha alat yawng hpe sat kau
na,Chyinghka shinggan maga sai chya da
ai hpe mu yang dai nta hpe lai kau da na.

Dai nta na shadang sha alat n si na.
Nanhte a nta nhku e nga nna sat da

ai sagu kasha shan hpe sha mu.



Nanhte arai baw nna hpawt
de rawt hkawm na shajin da mu.
Nanhte ndai de galoi mung bai

nhtang wa sana n rai. Egutu ni hte
prat dingsa hka na rai sai. Ndai
gaw nanhte a hkrun lam galu
shawng na shani rai na re.

Nanhte a Egutu
mayam madu ni hpang

de wa nna, shanhte kaw ja,
gumhpraw, lungseng manu
dan ai shakya rai ni shap la
mu. Shanhte a myit masin
hpe Karai Kasang ahtawk

hkra ya sai. Shanhte a mai
mai sha, n hpaw n-ya

jaw na mara ai.



Wa… Ndai sagu
kasha langai sha
anhte lu ai. Tsi

hkyeng chya tim mai
na n rai i?

Ma e… Karai Kasang
gaw dai sagu kasha hpe sat
nna chyinghka hkinbawng ni

hta asai chya da mu nga tsun ai.
Shi tsun ai hku hkrak galaw ra ai.
Shi hpe n madat n mara ai ni hpe
kaning rai jeyang ai lam nang

mu sai. Dai sagu kasha gaw
nang hpe si ai kaw na hkye

la na re.



Nye matu mung re.
Ngai mung shadang
sha alat Ma Gam re.

Shing nga yang,
ndai sagu kasha
gaw nye a malai

si ai i?



Hpa majaw awa
gaw chyinghka hta
sai chya nga ai i?Yehowa

tsun ai… Nanhte
a chyinghka hta

sai chya da ai hpe
ngai mu yang dai
nta nhku e rawng
nga ai ni hpe ngai

n sat na,
nga ai. Pru mat 12:26-28, 35-36



Ha… dai zawn
nga ai shajan shalai kam

nni? Chyinghka ntsa na asai
gaw, du wa na ra ai si lam hpe
kaning rai jahkrung lu na ta?
Nye shadang sha gaw n hkrit

ai. Nang hkrit nni, Joikim?

Na a sagu kasha hpe
hpa majaw n sat nna,
chyinghka hta sai n

chya ai kun?



N hkrit law.
Ngai hpe nam gawng

gawng ai la lagit
shadu nni? Makam

masham nawku
htung gaw

gawng kya ai ni a matu she
re. Mai kaja ai hpara gaw chyinghka
kaw sai loi mi n chya ai majaw sha

n sat na re. Shiga n na lu ai ni
gaw kaning ngu na ta?



Wa, dai na gaw hpa
majaw kaga shana

hte shai a ta?

Karai Kasang
gaw shi hpe n kam ai
shadang sha alat Ma

Gam ni yawng hpe jahten
na wa hpe dai na shangun

dat na re. Rai tim, sai
hpe mu yang dai nta hpe

lai kau da na re.

Ndai gaw anhte a matu
nnan hpang ai shani rai sai.

Shaning shagu ndai Shalai wa ai poi
hpe anhte galaw nna, Hpara-u a lata

na anhte hpe Karai Kasang hkye mawai
la ai lam hpe myit dum nga na re.



Eh…Wa.. Gyek
marawn ai nsen

hpe she madat yu u.
Jahten ai wa ndai

de du sam sai.

Hkum hkrit.
Anhte gaw Karai

Kasang a ga madat sai.
Chyinghka hta sai chya
da sai. Sagu kasha shan

anhte sha sai.



Nye a shadang
sha si mat sai. Oh,
Karai e, lama ma di
ya rit. Mawshe hpe

shaga ya rit.
Pru mat 12:28



Karai
e... N rai
na re...

Dai shana mare 
kaba hku jahten ai

wa lai wa yang, 
masha hkying mun
si sai. Kam sham 

nna chyinghka hta
sai chya da ai ni 

hkrung lawt ma ai.

Kaning n chye di sai
yaw, hpang hkrat sai.

Nang hpe shadum sai. Rai
tim, nang n kam ai. Dai na

grai si na mara ai.

Goi e…

Nye ma
n si u ga.



An a
shadang

sha si mat
sai.

Lawan di mu,
Mawshe hpe ndai
de ya jang woi

wa marit.



Agg… Agg…

Hpa ngarai
wa rai ta…?

Shi gaw,
shi a dinghku

na kasha
alat re.

Pru mat 12:29-31



Hpara-u gaw Mawshe
hpe bai shaga dat

shangun sai.



Rai tim, Hpara-u gaw
Mawshe a myi man
hpe n mada yu ai.

Ngai yubak
shut sai. Chyeju

hte Egutu mung na
pru mat nna, na a

masha yawng hpe woi
mat nu. Na a Karai

Kasang Yehowa gaw,
ngai hkam sharang lu ai
hta jan mat sai. Nang

wa yang ngai hpe
shaman da ya mi.



Shanhte a kaji kawa ni hpe Karai 
Kasang ga sadi jaw da sai hte 
maren, mali tsa ning lai jang 

Egutu mung na shanhte pru wa 
ma ai. Egutu masha ni gaw Hebre 

masha ni hpe ja, gumhpraw, 
lungseng hte manu dan ai arai 
ni, lusha ni, shanhte gun dang 
ai made jaw dat ma ai. Dai shani 
gaw Hebre kashu kasha ni a matu 
amyu langai tai ai shawng nnan 
na kabu gara ai nhtoi rai nga ai.



La 600,000 hte num, ma
ni gaw Egutu mung kaw
na pru nna ga sadi mung
de bu hkawm wa ma ai.

Karai Kasang gaw shanhte 
hpe shani ten shingnip 

ya na summwi, shana ten 
nhtoi jaw na wan shadaw 

hte lam woi wa sai.

Pru mat 12:21-22, 31-38

